
Жоба туралы қысқаша ақпарат 

Жоба аты 

 

Машиналық оқыту әдістерін қолдану арқылы табиғи 

төтенше жағдайлар кезінде әлеуметтік желілер 

контентіндегі жалған ақпаратты анықтау жүйесін 

әзірлеу 

Жоба өзектілігі 

 

Қазіргі ақпараттық қоғамда жалған ақпарат мәселесі 

барған сайын өзекті бола түсуде, әсіресе ақпараттың 

таралу жылдамдығы өте жоғары әлеуметтік желілер 

контекстінде. Табиғи төтенше жағдайлар (ТЖ) кезінде 

жалған ақпаратты анықтау маңызды әлеуметтік мәнге 

ие, себебі дағдарыс жағдайында жылдам таралатын 

жалған мәліметтер халықтың оқиғаларды 

қабылдауына кері әсер етіп, құтқару қызметтерінің 

жұмысын үйлестіруге кедергі келтіріп, үрейдің 

күшеюіне себеп болуы мүмкін. Осыған байланысты 

жалған ақпараттық хабарламаларды автоматты түрде 

анықтап, жіктей алатын кешенді жүйені әзірлеу 

қажеттілігі туындайды. 

Жоба мақсаты 

 

Жобаның мақсаты – машиналық оқыту әдістерін 

қолдана отырып, табиғи төтенше жағдайлар 

жағдайында әлеуметтік желілердегі жалған ақпаратты 

анықтау технологиясын әзірлеу. 

Жоба міндеттері 1.   Әлеуметтік желілердегі жалған ақпаратты 

анықтау үшін машиналық оқыту әдістерін қолдана 

отырып, модельдер мен алгоритмдерді әзірлеу және 

зерттеу; 

2. Табиғи төтенше жағдайларға байланысты 

әлеуметтік желілердегі хабарламаларды қамтитын, 

жалған ақпарат белгілері бойынша таңбаланған 

деректер корпусын қалыптастыру; 

3. Күрделі мәтіндік деректерде жалған ақпаратты 

дәлірек талдау және анықтау үшін назар (attention) 

механизмін қолдана отырып, конволюциялық және 

рекурренттік архитектуралардың артықшылықтарын 

біріктіретін гибридті терең модельді әзірлеу және 

оқыту; 

4. Әлеуметтік желілердегі деректерді таңбалау 

және жалған ақпаратты анықтау әдістерінің 

тиімділігін бағалау; 

5. Пайдаланушыларға мәтіндік деректерді 

жүктеу, автоматты талдау және жалған ақпаратты 

анықтау мүмкіндігін беретін, сондай-ақ жіктеу 

нәтижелері мен дәлдік метрикаларын көрсететін 

гибридті модельді интеграциялайтын қосымша 

әзірлеу. 

Күтілетін және қол жеткізілген 

нәтижелер 

Жобаны жүзеге асыру нәтижесінде келесідей 

нәтижелерге қол жеткізу жоспарлануда: табиғи 

төтенше жағдайлар жағдайында әлеуметтік 

желілердегі жалған ақпаратты автоматты түрде 

анықтау және жіктеу жүйесін әзірлеу; төтенше 

жағдайларға байланысты мәтіндік деректер корпусын 

қалыптастыру және аннотациялау; CNN, RNN және 



назар (attention) механизмдеріне негізделген гибридті 

машиналық оқыту моделін әзірлеу және оқыту; жіктеу 

дәлдігінің жоғары көрсеткіштеріне (Precision, Recall, 

F1-score) қол жеткізу; мәтіндерді талдау және жалған 

ақпаратты анықтау үшін бағдарламалық қосымша 

әзірлеу; Scopus және Web of Science базасына кіретін 

ғылыми журналдарда мақалалар жариялау; әзірленген 

әдістер немесе бағдарламалық қамтамасыз ету 

бойынша патент алу; сондай-ақ білікті мамандарды 

даярлау. 

Жобаны орындаудың ағымдағы кезеңінде келесі 

нәтижелерге қол жеткізілді: жалған ақпаратты 

анықтау әдістері мен тәсілдеріне талдау жүргізілді; 

әлеуметтік желілерден деректер жиналып, алдын ала 

өңделді; табиғи төтенше жағдайларға қатысты 

хабарламаларды қамтитын бастапқы деректер 

корпусы қалыптастырылды; мәтіндерді жіктеу үшін 

машиналық оқытудың бастапқы модельдері жүзеге 

асырылды; модельдерді бастапқы тестілеу және 

олардың тиімділігін бағалау жүргізілді; деректерді 

аннотациялау және жалған ақпарат белгілерін анықтау 

тәсілдері әзірленді. 

Қолдану Жоба нәтижелері төтенше жағдайлар кезінде 

ақпараттық ағындарды бақылау үшін мемлекеттік 

органдар мен жедел қызметтерде қолданылуы мүмкін. 

Сонымен қатар, жүйе медиа ұйымдарда, аналитикалық 

орталықтарда және ғылыми мекемелерде әлеуметтік 

желілердегі жалған ақпаратты анықтау және талдау 

үшін пайдаланылуы мүмкін. Технология ақпараттық 

қауіпсіздік жүйелеріне және контентті бақылау 

платформаларына енгізілуі мүмкін. 

Приоритет в сравнении с 

реальными аналогами 

Ұсынылған жоба қолданыстағы шешімдермен 

салыстырғанда бірқатар артықшылықтарға ие. 

Дәстүрлі жүйелер тұрақты жағдайларда жұмыс істеуге 

бағытталған болса, бұл жоба төтенше жағдайлардағы 

ақпараттың таралу ерекшеліктерін ескереді. CNN, 

RNN және attention механизмдеріне негізделген 

гибридті модельдерді қолдану жүйенің дәлдігін 

арттырады. Сонымен қатар, жоба қазақ тілін (төмен 

ресурсты тіл) ескере отырып жасалған, бұл оны 

аймақтық тұрғыдан бірегей етеді. 

